
Narayaneeyam Dashakam – 82 
Baanaasura Yuddham Tathaa Nrgashaapamoksham 

 
pradyumnō raukmiṇēyaḥ sa khalu tava kalā śambarēṇā hṛtastaṃ 
hatvā ratyā sahāptō nijapura maharad rukmi kanyāṃ cha 

dhanyām । 
tatputrō' thāniruddhō guṇanidhi ravahad rōchanāṃ rukmi pautrīṃ 
tatrōdvāhē gatastvaṃ nyavadhi musalinā rukmyapi dyūta vairāt 

॥1॥ 

bāṇasya sā bali sutasya sahasrabāhōho māhēśvarasya mahitā 

duhitā kilōṣā । 
tvat pautramēnam aniruddham adṛṣṭa pūrvaṃ svapnē'nubhūya 

bhagavan virahāturā'bhūt ॥2॥ 

yōginyatīva kuśalā khalu chitralēkhā tasyāḥ sakhī vilikhatī taruṇān 

aśēṣān । 
tatrāniruddham uṣayā viditaṃ niśāyām ānēṣṭa yōgabalatō 

bhavatō nikētāt ॥3॥ 

kanyāpurē dayitayā sukham āramantaṃ chainaṃ kathañchana 

babandhuṣi śarvabandhau । 
śrīnāradōkta tadudanta duranta rōṣaihi tvaṃ tasya śōṇitapuraṃ 

yadubhir nyarundhāḥ ॥4॥ 

purīpālaś śailapriya duhitṛ nāthō'sya bhagavān 

samaṃ bhūta vrātair yadubalam aśaṅkaṃ nirurudhē । 
mahāprāṇō bāṇō jhaṭiti yuyudhānēna yuyudhē 

guhaḥ pradyumnēna tvamapi purahantrā jaghaṭiṣē ॥5॥ 

niruddhā śēṣāstrē mumuhuṣi tavāstrēṇa giriśē 

drutā bhūtā bhītāḥ pramatha kulavīrāḥ pramathitāḥ । 
parāskandt skandaḥ kusuma śara bāṇaiścha sachivaḥ 

sa kumbhāṇḍō bhāṇḍaṃ navamiva balēnāśu bibhidē ॥6॥ 

chāpānāṃ pañchaśatyā prasabham upagatē Chinnachāpē'tha 
bāṇē 

vyarthē yātē samētō jvarapatir aśanai rajvari tvaj jvarēṇa । 
jñānī stutvā'tha datvā tava charitajuṣāṃ vijvaraṃ sa jvarō'gāt 
prāyō'ntar jñānavantō'pi cha bahu tamasā raudra chēṣṭā hi 

raudrāḥ ॥7॥ 

bāṇaṃ nānā yudhōgraṃ punarabhi patitaṃ darpadōṣād vitanvan 

nirlūnāśēṣa dōṣaṃ sapadi bubudhuṣā śaṅkarēṇōpa gītaḥ । 
tadvāchā śiṣṭa bahu dvitayam ubhayatō nirbhayaṃ tatpriyaṃ taṃ 
muktvā tad dattamānō nijapuram agamaḥ sāniruddhaḥ sahōṣaḥ 

॥8॥ 

muhustāvach Chakraṃ varuṇam ajayō nandaharaṇē 

yamaṃ bālānītau dava dahana pānē'nila sakham । 
vidhiṃ vatsastēyē giriśamiha bāṇasya samarē 

vibhō viśvōtkarṣī tadayamavatārō jayati tē ॥9॥ 

dvijaruṣā kṛkalāsa vapurdharaṃ nṛga nṛpaṃ tridivālayam āpayan 

। 
nija janē dvija bhaktim anuttamām upadiśan pavanēśvar pāhi 

mām ॥10॥ 

II sadaa sarvatra govinda naama sankeerthanam govindaa 
govindaa II 

II shree guruvayoorappa sharanam II shree haraye namaha II 

 

 

 


